
ESKUALDEA. Bisita gidatuak egingo dabez Bakearen Museoan 

Euskerea ardatza dala, 
hainbat ekintza izango dira 
Bermeo eta Gernika-Lumoko Kultura sailek atondu dabez gehienak 

Azken diskako kantak aurkeztuko dauz Benito Lertxundik, hile honetan, Bermeon. 

Iratxe Astuy I 

Gabonetako kultur programazi
noa ekintzez beterik izan bada 
be, era askotako ekitaldiez go
zetako hile osoa geratzen da, 
oraindino, eskualdean. Izan be, 
hainbat ekintza antolatu dabez 
Bermeo eta Gernika-Lumoko 
Kultura sailek, datozan asteota
rako. 

Euskerea nagusi dala, antzer
ki, zine eta musika saioez bete
rik datoz, herri baten zein beste
aren egitarauak. Bihar bertan, 
ipuinak entzuteko aukerea za
balduko jake Bermeoko umeei, 
udal liburutegian. Muxerenga 
taldea arduratuko da ekintza 
horretaz. Euskal Herrian Eus
karaz taldeak, bestalde, Bai eus
karari izenadun akordiaren ga
neko berbaldia antolatu dau, 
biharko be. Udal liburutegian 
izango da berbaldia enzungai. 
Umeentzako euskaraz egingo 
dan antzerki saioa hilearen 
17an izango da, Nestor Baste
rretxea aretoan. 

Benito Lertxundi abeslaria 
hile honetan etorriko da Berme
ora. Bere azken diskoaren aur
kezpena egingo dau Lertxun
dik, hilearen 18an, Artza fron
toian . Bermeoko futbol 
taldearen alde dirua batzeko 
antolatu dabe Lertxundiren 
kontzertua, Kultura Sailaren la
guntzeagaz. Benito Lertxundi
ren kontzerturako sarrerak sal
gai dagoz. Musika emonaldia
ren aurretik erosi gura izan 

FUTBOL TALDEA 

Bermeoko Futbol 
taldearen alde egingo da 
Benito Lertxundiren 
kontzertua, Artza 
frontoian, hilearen 18an 

GERNIKAZARRA 

Gernika eta Lumo bat egin 
zan eguna gogoarazoko 
dabe, Gernikazarra 
Historia taldeko lagunek, 
uritik ibilaldi bat eginez 

ezkero, ondoko lekuetan erosi 
daitekez sarrerok: udalliburute
gian, Maribi Oinetakoak den
dan eta Andeko tabernan, hain 
zuzen be. Futbol taldeko bazki
deentzako 8 euroan saltzen da
bilz. Ganerakoentzat, 10 euro 
balio dabe sarrerek. 

Hilearen 24an, ipuin kontala
riaren saioa izango da, Berme
on. Oraingo honetan, barriz, na
gusientzako ipuinak kontauko 
dabez Kandelen Argipean tal
deko kideek. Liburutegiko ar
duradunek antolatutako ekin
tza izango da hori be. 

Euskerazko zine emonaldia
gaz eta antzerki saioagaz amai
tuko da Bermeon urtarrilerako 
antolatu duten kultura egita
raua, hile aren 31n. 

Gernika eta Lumo 

Gernika-Lumoko kultur progra
mazinoaren barruan, bestalde, 
beste hainbeste ekintza erakar
garri iragarri dabez Udaleko 
Kultur Etxeko arduradunek. Es
kuko programea ikusi ondoren, 
Gernikazarra historia taldekoek 
antolatutakoa da ekintza aita
garrienetariko bat. Izan be, Lu
moko elizateak Gernikako uria
gaz bat egin eban eguna gogoa
razoko dabe uritarrek, ohikoa 
dan ibilaldian parte hartuz. Os
pakizuna aste honetako dome
kan, hilearen 12an, egingo 
dabe, Gernika-Lumon. 

Zer esanik ez dago, atzo ber
tan inaugurau eben Gernika Mu
seoak izango dauela protagonis
mo nagusia, kultura atalean. 
Zentro barria erakusteko bisita 
gidatuak antolatu dabez hilearen 
10,11 eta 12rako. Bakearen Mu
seoa barrutik ezagutu ahal izate
ko, barriz, talde mugatuak egin
go dabez. Hori dala eta, aurretik, 
94-6270213 telefono zenbakira 
deitu behar da, bisita gidaturako 
eguna eta ordua lotzeko. 

Zineklubeko alkarteko lagu
nek filmak eskaintzen jarraituko 
dabe, eguaztenero . Bake-leku 
txokokoek, ganera, berbaldi bat 
emoteko konbitau dabez zine
klub eko ak, hilearen 16rako. Ho
rrez gan, Kontenedore baten isto
rioak antzezlana aurkeztuko 
dau Maskarada taldeak urtarri
laren 24an. Lizeo antzokian 
izango da ikuskizuna. 

BERMEO. Holan agindu dabe uriko Udalean 

Arriskutsutzat joten diran 
animaliak eukiteko, 
lizentzia eskatu beharko da 
IA I 

Agindu barria zabaldu deu
tso Bermeoko Udalak mas
kota moduan animali arris
kutsuak daukezan jabeei. 
Horrelako animali ren bat 
euki ezkero, derrigorrez udal 
lizentzia eskatu behar dabe 
bermeotarrek. 

Udal erregistrora joan be
har dira jabeak, beraz, euren 
animalien arrazaren barri 
emoteko, albait arinen. Txa
kurrei jagokenez, animalia 

MUNDAKA 

arriskutsutzat hartzen diran 
arrazen zerrendea jakin era
gin dau Udalak. Udalean 
erregistratu behar diran txa
kurrak dira ondoko arrazak: 
pitt bull terrier, staffordshire 
bull terrier, Amerikako staf
fordshire terrier, rottweiler, 
Argentinako dobatxakurra, 
Brasilgo fila, tosa inu eta aki
ta inu. Horrez gain, izaera ol
darkorra edota pertsona edo 
beste animalia batzuk eraso
tu dabezanentzako be, lizen
tzia beharko da. 

Saharara bialtzeko asmoagaz, botikak batzeko 
kanpainea egiten dabilz Katillotxuko emakumeak 

Mundakako Katillotxu alkarteko emakumeek 2003. urteko le
hengoko ekimena martxan ipini dabe . Izan be, botikak batze
ko kanpainea egiten dabilz, egunotan, gero, Saharako herrie
tara bidaltzeko asmoagaz. Ekimenaren deia zabaldu gura izan 
dabe Katillotxuko emakumeek herritarren artean, ahal dan 
botika gehien batzekotan. Botikak batzeko kanpainean parte 
hartu gura dabenek, beraz, Katillotxu alkarteko egoitzarajoan 
beharko dabe, etxean gordetzen dabezan botikak bertan izte
ko. Katillotxuko lokalak San Pedro kalean dagoz. Arratsaldero 
batzen dabez alkartekoek botikak, 17:00etatik 19:00etara arte. 
Barikuan amaituko da kanpainea. 

BERMEO 
Ume eta gazteak dabilz 
Artza pelota alkarteko 
banakakosariketean 

Artza pelota alkarteak ba
nakako txapelketea antola
tu dau, urtarrileko kirol 
ekintzen egitarauaren ba
rruan. Gazte eta umeen tzat 
atondu dauz kirol alkarteak 
esku pelota partiduak. Joan 
dan zapatuan jokatu ebe
zan jokalari txikienek le
hengoko partidak. Zapa
tuan, hilearen 11n, jarraitu
ko dabe sariketea egiten, 
Artza Udal frontoian. Guzti
ra, ume eta gaztetxoen tal
deetako 6 bikotek ekingo 
deutsie jokoari, zapa
tuan,11 :00etatik aurrera. 
Eskuz banakako txapelke
tak urtarrilaren 18 eta 
25ean be jarraituko dau. 

BERMEO 
Aratusteak: Gaur goizean 
ikastetxeetako umeen kalejirak eta 
eguerdi ostean, jaialdia Elizalde ikastolan. 
Taberna eta dendarien lehiaketako sariak 
gaur iluntzean emon go dabez Lameran. 

GERNIKA-LUMO 
Uritik desagertutako 
neskea topau ezinik 
dabilz ertzainak 

Agertu barik dago, oraindi
no, urtarrilaren 2tik etxetik 
desagertuta dagoen Gerni
kako emakumea. Joan dan 
astean, antza, Matxitxako
ko itsasargirako bidea egi
ten ebilzala aurkitu eben, gi
zon batzuk, neskearen au
toa, bide ertzean abando
nauta. Horrez gain, Ertzai
nek ezin izan dabe J .B.Z. 
neskearen beste arrastorik 
topau, atzo eguerdira arte, 
behintzat. Gernikatik desa
gertutako emakumeak 32 
urte daukaz. Gernikako ba
tegaz ezkondu barria zan. 
Izan be, eztei bidaitik etorri 
eta egun gitxira desagertu 
da. 

Leku berean, arratsaldeko 17:30ean 
umeentzako berbenea egongo da. 
19:00etan, EI Despiste txarangeak 
alaituko dauz kaleak, eta 19:30ean, 
Bermeotarrak fanfarriak. 20:30ean Rio 
Shamba Show taldeak ekingo deutso 
kalejireari. Halandaze, dantzan amaituko 
dira aratusteak Bermeon. 


